
RESUMO

O emprego de datos lingiiisticos xeorreferenciados tomados no mesmo territorio en diferentes periodos
temporais permite facer unha anilise secuencial e mostrar a evolucién de determinados fenémenos no
espazo e no tempo. Neste traballo empregaremos materiais recollidos no territorio administrativo de
Galicia para tres proxectos diferentes: o Atlas Lingiiistico de la Peninsula Ibérica (ALPI, 1934-1935), o Atlas
Lingiiistico Galego (ALGa, 1974-1977) e a chamada Nova Enquisa (NEnq, 2008), desenvolvida
especificamente para obter informacién mdis recente que se puidese comparar cos dous proxectos
anteriores. Estudaremos tres modelos de evolucién da distribucién espacial de variables léxicas: i)
mantemento da distribucién dunha variante, ii) extensién dunha variante galega e iii) extensién dunha
variante non galega. Falaremos, ademais, de variacién cuantitativa en relacién co niimero de variantes

recollidas en cada proxecto para unha determinada variable.

Palabras chave: Variacién diatpica. Variacién diacrénica. Cambio lingiiistico. Dialectoloxia.

Xeografia lingiiistica.

ABSTRACT

The use of georeferenced linguistic data taken in the same territory at different time periods allows us to
do a sequential analysis and to show the evolution of certain phenomena in space and time. In this work,
we will use materials recorded in Galicia’s administrative territory for three different projects: the Altas
Lingiiistico de la Peninsula Ibérica (ALPI 1934-1935), the Atlas Lingiiistico Galego (ALGa 1974-1977) and
the so called Nova Enquisa (NEng, 2008), specifically developed to elicit more recent information which
could be compared with the two previous projects. We will study three evolution models of the spatial
distribution of lexical variables: i) maintenance of one variant distribution, ii) extent of a galician variant
and iii) extent of a non-galician variant. Besides, we will talk about quantitative variation in relation

with the number of variants collected in each project for a particular variable.

Keywords: Diatopic variation. Diachronic variation. Linguistic change. Dialectology. Linguistic

geography.

Introducién. Lingua, espazo e tempo

A dialectoloxia e a xeografia lingiiistica tradicionais tratan de mostrar a relacién entre lingua e
espazo analizando a distribucién territorial das variantes de fala. Estas duias disciplinas nacen vinculadas 6
estudo da historia das linguas, xa que poden proporcionar informacién sobre a evolucién das mesmas.
Non por acaso, nos seus inicios centran o seu obxecto de estudo nas variedades mdis conservadoras,
aquelas que permitan establecer unha ponte co pasado e enxergar estadios anteriores dunha lingua. A
metodoloxia empregada nos primeiros traballos de xeografia lingiiistica procura comunidades de falantes
afastadas de nticleos urbanos e individuos que cumpran as seguintes caracteristicas: seren persoas de idade
avanzada, pouco viaxadas, residentes en zonas rurais e de sexo masculino (CHAMBERS; TRUDGILL,
1998). Asi pois, debido s caracteristicas da fonte, os datos permiten a stia observacién desde un punto de
vista diacrénico. Ademais, estes proxectos acostuman achegar informacién complementaria que serve
como indicio para cofiecer mudanzas que se estin a producir (respostas muiltiples para unha mesma

variable, indicaciéns sobre a vitalidade das formas, notas do tipo “forma usada polos méis novos”, etc.).

Os atlas lingiiisticos son a fonte fundamental de datos que a xeografia lingiiistica pon 4 disposicién
dos estudos sobre o cambio lingiiistico (KEHREIN, 2012; MEURMAN-SOLIN, 2012). De maneira
xeral, elabdranse a partir de informacién recollida nun conxunto de localidades especifico e nun periodo
temporal concreto. Esta informacion é representada sobre un mapa, polo que é comun a afirmacién de
que estes proxectos ofrecen unha especie de fotografia aérea da situacion lingiiistica dunha determinada
rexién xeogrifica. En cada mapa preséntase unha imaxe estitica da variacién espacial. Se colocamos
varias destas fotografias en secuencia, ¢ igual que acontece cos fotogramas dun filme, poderemos
observar movemento. E isto é precisamente o que pretendemos con este traballo. As semellanzas
metodoldxicas da maiorfa destas investigacions facilitan o cotexo dos datos e garanten a fiabilidade dos
resultados. A informacién recollida nestas obras permite realizar estudos de andlise do cambio lingiiistico
en tempo real. Dado que os materiais son comparables, a anlise espacial dos resultados permitird extraer

conclusiéns sobre as dindmicas de difusién das variantes lingiiisticas (SOUSA; RODRIGUEZ, 2017).
1. Materiais fornecidos pola xeografia lingiiistica

Existen tres proxectos xeolingiifsticos que ofrecen materiais tomados na totalidade do territorio
administrativo de Galicia con informacién precisa a partir da cal se pode abordar a anilise da variacién
espacial e temporal dun amplo abano de fenémenos. Estes proxectos son o Atlas Lingiiistico de la
Peninsula Ibérica (ALPI), o Atlas Lingiiistico Galego (ALGa) e a chamada Nova Enquisa (NEng),
desenvolvida especificamente para obter datos recentes que se puidesen comparar cos dous traballos

anteriores. Os tres son proxectos desefiados segundo os principios da xeolingiiistica tradicional (seleccién

de localidades e informantes, tipo de informacién lingiiistica recollida, método de enquisa, etc.) e
desenvolvidos en distintos momentos da historia recente do galego. Nos tres os materiais foron recollidos
por especialistas e transcritos segundo sistemas convencionais contrastados. A diferenza mdis notable
entre os proxectos ten que ver coa cantidade de localidades investigadas (53 ALPI e NEng, 167 ALGa).
Ainda asi, a coincidencia ou proximidade entre 53 dos puntos investigados nos tres proxectos permite
unha comparacién dos materiais, a partir da cal é posible tirar algunhas conclusiéns de interese sobre os
cambios ocorridos nalgunhas variables léxicas nun periodo de preto de setenta e cinco anos. A

continuacion repasaremos as caracteristicas principais de cada un destes tres proxectos.

1.1 O Adas Lingiiistico de Ia Peninsula Ibérica en Galicia (ALPI, 1934-1935)

No ano 1914 Ramén Menéndez Pidal proponlle 6 seu alumno e discipulo Tomds Navarro Tomds
a posta en marcha dun proxecto de xeografia lingiiistica seguindo o ronsel dos atlas lingiiisticos que se
vifian desenvolvendo en Europa. Os modelos seguidos eran o Atlas Linguistique de la France (ALF) e o
Sprach- und Sachatlas Italiens und der Siidschweiz (AlS). O propésito era desefiar un atlas lingiiistico que
recollese informacién dos rexistros de fala popular e dos modos de vida tradicionais. A obra abrangueria
todas as falas romdnicas peninsulares e levaria o titulo de Artlas Lingiiistico de la Peninsula Ibérica
(NAVARRO TOMAS, 1975). En 1929 iniciase o proxecto no seo do Centro de Estudos Historicos e
baixo a direccién de Tomds Navarro Tomds. A guerra de 1936 obriga a deter os traballos, que non serdn
retomados ata 1947, desta vez baixo a supervision do recentemente fundado Consejo Superior de
Investigaciones Cientificas (CSIC). En 1962 publicase un volume de fonética do ALPI, nunha altura na
que xa se estaban a producir na peninsula os primeiros atlas de segunda xeracién, atlas rexionais
inspirados no Nowuvel Atlas Linguistique de la France par Régions (NALF), pero cunha metodoloxia ainda
moi similar 4 empregada no ALPI. A publicacién dese primeiro e tinico volume mereceu criticas, tanto
pola anticuada metodoloxia utilizada como polo excesivo periodo de tempo transcorrido entre o inicio
dos traballos e a aparicién da obra impresa. Por diversas razéns, non de indole cientifica, o proxecto de
edicién dos materiais abandénase cando xa estaban iniciados os labores para a publicacién do segundo

volume.

O cuestionario do ALPI elaborouse tendo como modelo o AIS de Jaberg e Jud. Para a inclusion de
preguntas conxugdronse distintos intereses: i) temas xerais de filoloxia romdnica; ii) cuestiéns
especialmente concernentes 6 conxunto das linguas peninsulares; iii) elementos particulares relativos a
cada unha destas linguas; e iv) trazos peculiares das stias respectivas modalidades dialectais (NAVARRO
TOMAS, 1975). As preguntas estruturdronse en tres cadernos, o primeiro deles dedicado a cuestions

estritamente lingiifsticas (fonética e morfosintaxe) e os outros dous a preguntas de 1éxico e etnografia.

A rede de puntos consta de 529 localidades. Seguindo os preceptos da xeografia lingiiistica
tradicional, para a seleccién preferironse lugares menores, de antiga fundacién, de vida tradicional e
afastados das vias importantes de comunicacién (NAVARRO TOMAS, 1975). De xeito xeral, as
localidades escollidas eran pequenas vilas que se consideraban representativas da fala da stia 4rea de
influencia. A totalidade da zona estudada comprende os territorios romanicos peninsulares, as illas
Baleares e o Rosell6 de fala catald. O territorio foi dividido para a stia investigacién en sete sectores:
Galicia; Portugal; Asturias, Ledn e Estremadura; as ddas Castelas con Albacete; Andalucia e Murcia;
Navarra e Aragdn; Andorra, Roselld, Catalufia, Valencia e as illas Baleares. Galicia constitufu un sector
propio que comprendia 53 localidades. O informante ideal procurado no ALPI respondia 6 modelo
NORM (CHAMBERS; TRUDGILL, 1998), caracteristico dos atlas tradicionais. Buscironse persoas que
de maneira natural e espontinea mostrasen na sta fala os trazos propios dunha variedade rural e

conservadora.

Os inquéritos do ALPI foron realizados por un equipo de especialistas, todos eles cofiecedores dos
dominios explorados e con competencia activa nas linguas deses territorios. Recibiron formacién
especifica para dominar a transcricion fonética de textos orais e fixeron préicticas de campo co fin de
conseguir unha harmonizacién nos procedementos de enquisa e transcricién dos datos. En Galicia a
maior parte do traballo de campo foi feita por un s6 investigador, Anibal Otero, o que garante unha
uniformidade metodoléxica extra. Como norma xeral, nas enquisas era recomendada a utilizacién da
lingua comtn de cada un dos dominios estudados e, sempre que fose posible, a propia variedade dos
suxeitos. Segundo se afirma na introducién do primeiro volume do ALPI, a informacién obtivose
mediante preguntas indirectas (NAVARRO, 1962). A diferenza do que ocorre con algunha outra drea,
os materiais galegos foron recadados nun periodo relativamente breve de tempo, entre 1934 e 1935

(SOUSA FERNANDEZ, 2008).

1.2 O Adas Lingiiistico Galego (ALGa, 1974-1977)

Na década de 1970 non existia ainda un proxecto que estudase en profundidade a variacién
diatdpica do galego. A maior parte dos traballos eran de cardcter parcial e o material publicado do ALPI
resultaba insuficiente para un cofiecemento completo das variedades dialectais galegas. Nesas datas, o
Instituto da Lingua Galega (ILG), pon en marcha o proxecto dun atlas lingiiistico do dominio galego,
baixo a direccién de Constantino Garcia e Antén Santamarina. O traballo de investigacion iniciase
seguindo tres principios orientadores: i) a drea estudada estard conformada pola totalidade do territorio
administrativo galego e as zonas tradicionalmente consideradas galegéfonas de Asturias, Zamora e Ledn;
ii) a metodoloxia que se empregard serd a propia dos atlas de segunda xeracién, coa intencién de

profundar no cofiecemento da variacién interna do galego, delimitar as stias fronteiras e detallar as stas

caracteristicas ho marco peninsular, romdanico e europeo; e iii) O cuestionario empregado comprenderé
as preguntas do Atlas Lingiiistico de Espafia y Portugal (ALEP), proxecto ligado 6 Atlas Linguarum
Europae (ALE), co fin de aforrar esforzos e vincular o ALGa con proxectos de xeografia lingiiistica de
caricter mdis amplo. Para a elaboracién do cuestionario tamén se consideraron os traballos previos
desenvolvidos en Galicia, entre eles, e de maneira moi especial, o ALPI. O cuestionario final empregado
na investigacién de campo consta de 2.711 items adecuados 4 realidade lingiiistica e cultural galega

(GONZALEZ, 1983).

A rede do ALGa estd composta por 167 puntos e abrangue a totalidade do territorio en que se falan
variedades tradicionalmente consideradas galegas. Na seleccién dos puntos procurdronse entidades de
poboacién menores, fundamentalmente aldeas e lugares, e tivose en conta a rede empregada nos
inquéritos do ALPI. En todas as stias caracteristicas, 0 ALGa foi proxectado como un atlas tradicional. O
traballo de campo foi realizado por tres especialistas. Do mesmo xeito que aconteceu para o ALPI, os
investigadores recibiron preparacién especifica previa e tixeron précticas conxuntas para pofier a proba o
cuestionario e conseguir unha harmonizacién metodoléxica, tanto na maneira de formular as preguntas
coma na de transcribir as respostas (FERNANDEZ REI, 1990). A lingua utilizada polos investigadores

foi sempre o galego e a informacién obtivose empregando métodos indirectos.
1.3 A Nova Enquisa (NEnq, 2008)

En 2005, dentro da seccién de dialectoloxia e xeografia lingiiistica do ILG, comezouse a traballar
no procesamento dos materiais galegos do ALPI. Para a stia preservacion e tratamento creouse unha base
de datos relacional que permitia o acceso 4s imaxes dixitalizadas dos cadernos e facilitaba a edicién e a
consulta de toda a informacién. Durante o proceso de transcricién foron atopindose unha serie de
respostas a partir das cales era posible realizar unha comparacién directa cos materiais do ALGa. A anilise
mdis demorada dunha seleccién de variables revelou algiins cambios notables na distribucién de
determinados fendémenos relevantes na dialectoloxia galega. Por exemplo, puideron comprobarse
modificaciéns na extensién da gheada e mantemento das dreas ocupadas por algunhas variantes

morfol6xicas (RODRIGUEZ LORENZO, 2012; SOUSA FERNANDEZ, 2010, 2012).

Como vimos, o traballo de campo para o ALPI en Galicia foi realizado nos anos anteriores 4 Guerra
Civil. A recollida de informacién para a elaboracién do ALGa desenvolveuse uns corenta anos mdis
tarde, despois dun periodo de grandes mudanzas para a sociedade galega (desenvolvemento econémico e
social das cidades, importantes movementos demograficos, xeneralizacién do ensino obrigatorio en
espafiol, etc.). As décadas posteriores supuxeron tamén transformaciéns relevantes en moitos dmbitos
(social, econémico, politico, educativo, etc.). Con estes precedentes, considerouse oportuno pofier en

marcha un novo proxecto de recollida de informacién xeolingiiistica que puidese ofrecer informacién

comparable coa extraida dos traballos precedentes. A pesar da evolucién que se producira na direccidén
dos estudos xeolingiiisticos, para garantir a solidez do contraste entre os datos era indispensable seguir a
mesma metodoloxia empregada nos dous proxectos anteriores. A variedade lingiiistica que era preciso
caracterizar era a propia de falantes do medio rural, de idade adulta, naturais e residentes no lugar de
enquisa e ligados a actividades laborais do sector primario ou a oficios tradicionais. Non obstante, existen
criterios que, ainda que orientaron a escolla, resultaron dificiles de cumprir. As transformacions que se
produciron na sociedade galega nas tiltimas décadas dificultaron a procura de informantes que cumprisen
todos os requisitos sinalados. Hoxe é tarefa imposible encontrar persoas que non teflan contacto cos
estindares do galego e do castelan difundidos a través da escola, a administracién e os medios de
comunicacién. Por outra parte, os desprazamentos dentro e fora do territorio galego son na actualidade

moito mais comuns.

Para a elaboracién do cuestionario fixose unha seleccién de 368 variables entre o conxunto de
preguntas coincidentes nos cadernos do ALPI e do ALGa (847 cuestidns). Na escolla procurdronse
primar os fendémenos fonéticos e morfosinticticos empregados pola dialectoloxia tradicional para
delimitar as variedades dialectais do galego. Ademais, incluironse preguntas de 1éxico para avaliar as
consecuencias da maior mobilidade demogrifica e do contacto co castelin. Procurdbase estudar o
cambio, de xeito que un dos criterios que guiaron a selecciéon de variables foi a prevision de que

mostrasen resultados de mudanza no eixo temporal.

A rede de puntos deste novo proxecto estd conformada polas mesmas 53 localidades galegas que
foron investigadas entre 1934 e 1935. Para a stia identificacién mantivose a numeracién empregada no
ALPI. Esta rede permite realizar un contraste fiable cos materiais do ALGa, xa que ou ben coinciden
exactamente os mesmos lugares ou ben son localidades moi préximas (cémpre lembrar que o ALGa
trazou a sta rede de puntos tendo en conta a do ALPI). Prescindiuse das dreas tradicionalmente
consideradas galegéfonas de Asturias, Zamora e Ledn, xa que as comunidades destas zonas non se viron
afectadas do mesmo xeito ca Galicia polo réxime autondémico, a cooficialidade do idioma e as

conseguintes mudanzas experimentadas polo pobo galego desde os inicios dos anos oitenta.

Os inquéritos da NEnq foron realizados por un tinico especialista, cofiecedor dos materiais do ALPI
e do ALGa e con formacién especifica na realizacién de enquisas dialectais. O igual que nos proxectos

anteriores, as entrevistas fixéronse en galego e utilizando métodos indirectos para conseguir as respostas.

2. Resultados. Variacién e cambio

A uniformidade metodoldxica destes tres proxectos de xeografia lingiiistica fai dos seus materiais

unha fonte especialmente interesante para a realizacién de estudos sobre o cambio lingiiistico en galego

en tempo real. Lembremos que se estudaron as mesmas variables no mesmo territorio empregando unha
mesma rede de puntos e un mesmo tipo de informante. A pesar da cautela con que é preciso achegarse
sempre 6s datos e da diferente densidade das redes empregadas (mdis mesta a do ALGa cd do ALPI), a
informacién de que dispomos posibilita a deteccion de diferentes tipos de comportamento na
distribucién de variantes 6 longo do periodo estudado. A seguir presentaremos exemplos de tres modelos
de evolucién diatdpica de variables léxicas (mantemento da distribucién dunha variante, extensién
dunha variante galega e extensién dunha variante non galega) e mais unha achega sobre variacién de

tipo cuantitativo.
2.1 Mantemento da distribucién dunha variante

Logo de analizar polo mitido a base de datos en que se encontran as respostas por punto para as 368
preguntas do cuestionario empregado, non achamos nin unha soa variable 1éxica con midis dunha
variante que presentase mantemento da sta distribucién diatpica no tempo. Unicamente encontramos
exemplos de mantemento en variables cunha soa variante 1éxica, como abril, se ben incluso este tipo de
variables mostran alteracién na distribucién das stias variantes fonéticas (no caso, reducién e mesmo
desaparicién das dreas en que se recollen formas con lateral velar [] ou velarizada [I*]). Si encontramos
algtin caso de mantemento na distribucion de variantes 6 observar algtin fenémeno morfoléxico como a
formacién do plural das palabras rematadas en -én (RODRIGUEZ, 2012) ou algunha cuestién de
fonética histérica como a distribucion de camiiio/camin (SOUSA; RODRIGUEZ, 2017). Con todo,
compre lembrar que no desefio do cuestionario empregado na NEnq foron seleccionados
especificamente aqueles elementos que se consideraron susceptibles de mostrar variacién no eixe
temporal ou que experimentasen cambios xa constatados na comparacién inicial entre os materiais do
ALPI e do ALGa, polo que esta dificultade para atopar casos de mantemento non deberia sorprendernos.
Asi as cousas, para este traballo optamos por escoller exemplos nos que polo menos unha das variantes
presentase a mesma distribucién diatdpica 6 longo do periodo estudado. Deste xeito conseguimos
observar casos de variantes léxicas que ocupan o mesmo espazo xeogrifico segundo os datos das tres
fontes consultadas. Tratase de respostas que aparecen nos mesmos puntos (e sé neles) no ALPI, no ALGa

e na NEnq.

2.1.1 Golpe

Para este caso tivemos en conta a raiz léxica golp-. Nos datos do ALPI referentes 4s denominacions
dun individuo da especie animal Vulpes vulpes observamos que todas as formas rexistradas son femininas,

ags golpe recollido xunto a raposa no punto 115 (véxase o mapa 1 do anexo cartografico coa distribucién

da rede de puntos). E certo que o étimo latino VULPES é un substantivo feminino, pero o seu resultado
en galego acostuma ser masculino (o golpe). Xunto a golpa, no ALPI encontramos as formas raposa e
zorra, en ninglin caso raposo ou zorro, que si aparecen nos inquéritos posteriores con proﬁlsi()n. E posible
que na altura estivesen xeneralizadas as formas femininas para a designacién deste animal. De feito, nos
resultados do ALGa obsérvase un total de 27 puntos (con continuidade xeogrifica) nos que se recollen
formas femininas, mentres que nos da NEnq o ntimero redicese a 15 (minguando a irea, pero
mantendo certa continuidade xeogrifica). Esta reducién da drea de distribucién das formas femininas
semella indicar unha tendencia 4 difusién de formas de xénero masculino. Porén, a non ocorrencia de
golpa no ALGa e na NEnq e a cantidade de casos de raposo e zorro rexistrados nestes dous proxectos
fixéronnos sospeitar da posible interferencia nos resultados dalgunha cuestién de tipo metodoléxico. A
pregunta correspondente no ALPI estd na seccién de fonética, tratase da niimero 285 “una zorra”.
Cremos que a maneira de solicitar a informacién puido influir no feito de que en todos os puntos
(mesmo no 115, xunto coa dnica forma masculina) se recollesen formas femininas. Sexa como for,
decidimos prescindir deste trazo e reducir a variable a [golp-], xa que o que interesaba era estudar a

evolucién diat6pica do lexema.

Pédense ver os resultados no mapa 2. Nos tres proxectos as variantes golpe e golpa rexistranse nos
mesmos Cinco puntos (100, 101, 114, 115 e 116), que forman unha rea compacta no norte do territorio.
Esta zona correspéndese parcialrnente coa area mindoniense, que se caracteriza, entre outras cOUSas,
precisamente polo uso desta variante léxica (Fernindez Rei 1990). A presenza do lexema golp- é
persistente neste espazo, pero cabe sinalar que en moitos casos non € resposta tinica, como podemos ver

na seguinte taboa:

Taboa 1 - Respostas Completas na area de ‘go/p('. Fontes: ALPI, ALGA, NEnq.
punto | ALPI | ALGa | NEnq

golpe
100 | golpa | golpe -
golpe
101 | golpa | golpe raposo
114 | golpa golpe | golpe
raposo | raposo
raposo
15 golpe | golpe golpe
raposa | raposo
Z0TTO
116 golpa golpe golpe
raposa raposo

Semella que as formas raposo e zorro van ocupando a zona de golpe. No punto 115 incluso se sinala
que raposo é a forma mdis comiin. Golpe mantén a sta distribucién, pero a chegada das novas formas
supén un cambio evidente e un indicio de que, talvez, no futuro a variante que podemos chamar
tradicional acabe sendo desprazada. Respecto do resto do territorio, cabe sinalar que zorro prolifera
especialmente sen acabar de mostrar un patrén claro de difusion xeogrifica, cousa que adoita acontecer

con este tipo de variantes non galegas, como veremos ha seccion 2.3.

2.1.2 Fiufio

Nos materiais empregados para esta investigacidn encontramos ata nove variantes léxicas para
denominar a especie vexetal Foeniculum vulgare: fiollo, fionllo, fiofiio, fisincho, fiiifio, fruncho, funcho, anis e
anis das castafias. Agas estas dias tltimas, probablemente xurdidas pola semellanza coa planta Pimpinella
anisum, todas son diferentes derivacions do latin serodio FENUCULUM. A representacion cartogréfica dos
resultados obtidos nas tres fontes de datos empregadas mostra numerosos cambios no tempo, tantos, que
os mapas non resultan doados de interpretar. Non obstante, se agrupamos por un lado as variantes
fisincho, firifio, fruncho e funcho e, por outro, fiollo, fionllo e fiofiio, podemos observar dous grandes bloques.
Mesmo asi, a distribucién destes dous bloques muda dun periodo a outro. Dunha banda, as formas
fisincho e fiollo, van gafiando espazo en cadanseu bloque. Doutra, semella que a zona liderada por fuincho
como forma maioritaria experimenta unha pequena expansion. Pola sta parte, anis e anis das castafias
presentan un comportamento un tanto erratico, aparecendo e desaparecendo nalgtins puntos, en moitas

ocasiéns como segunda resposta.

Entre todas estas mudanzas, s6 unha variante permanece durante todo o periodo nun mesmo lugar.
Tritase de fiiifio, que é rexistrada no ALPI, no ALGa e na NEnq no punto 138, como se pode ver no
mapa 3. Curiosamente, este punto 138 encdntrase na fronteira entre os dous grandes bloques, limitando
6 oeste co 137, no que se recolle fiincho en todo o periodo, 6 norte co 135, onde se rexistran,
sucesivamente, fiiincho (ALPI), anis (ALGa) e anis (NEnq) e 6 leste co 143, que ofrece os resultados fionllo
(ALPI), fionllo (ALGa) e fiollo (NEng). A pesar desta dindmica de cambio na contorna, fiiifio parece non
ver afectada a stia distribucion, polo que, a pesar de ser unha forma xeograficamente minoritaria, semella

gozar dunha forte vitalidade.

2.1.3 Carabufia

Eliximos carabufia (segundo o dicionario online da Real Academia Galega', ‘semente dalgunhas
froitas, como pexegos, cereixas, olivas, etc.) para denominar esta variable por comodidade, por ser a
forma maioritaria, ainda que non é unha das variantes cuxa distribucién se mantén no tempo. A relacién
de variantes léxicas para este concepto presentes nos materias empregados é a seguinte: caguiia, caraboa,
carabuleca, carabufia, carambulla, carambudia, caramudia, carolo, carufia, caiifia, coia, coio, crabufia, croa, croia, cufia,
garaboia, gouila, gran, groufia, groufio, ghueso ['hweso], dso, pedm e pepita. En non poucas ocasions
rexistranse diias e ata tres respostas por punto, sen que exista informacién complementaria que indique se
algunha delas ten un uso méis ou menos frecuente, méis ou menos actual ou restrinxido a un certo tipo
de froita. Isto, unido 6 niimero considerable de variantes (un total de 25) fai que os mapas resultantes,
como acontecia ho caso anterior, sexan excesivamente complexos. En lifias xerais, carabuiia é a forma
claramente maioritaria, pero o espazo que ocupa vai sufrindo diversas modificaciéns. Outras formas
como caguifia, carambufia ou caramufia aparecen formando zonas compactas, pero estas dreas tamén
experimentan cambios 6 longo do tempo. Porén, encontramos cinco variantes cuxa distribucion

diatépica permanece inalterada: carufia (136 e 140), caiiiia (100), garaboia (147), goudia (122) e grouiia (124).

Na lenda do mapa 4 prescindimos da habitual orde alfabética e colocamos as variantes de norte a
sur, 6 tempo que empregamos unha escala que vai no negro cara ¢ gris méis claro, co gallo de facilitar a
localizacién de cada elemento. Chama a atencién o feito de que estas cinco variantes que presentan
mantemento na sta distribucién se encontren, en rexidons marxinais do territorio. Salvo carufia, todas
aparecen nun dnico punto, se ben gouiia e grouiia, pola sia semellanza e proximidade, poderian agruparse
na area ancaresa (FERNANDEZ REI, 1990). Se lembramos os exemplos de golpe e de fiifio,
decatarémonos de que tamén ocupan espazos nas marxes do territorio. Este illamento xeografico

revélase, pois, como un factor que pode ser determinante 4 hora de atopar casos de non cambio.

2.2 Extension dunha variante galega

Nos anteriores exemplos de mantemento xa comentamos algtin caso de extensién dunha variante.
Raposo e zorro aparecian na drea de golpe, firincho e fiollo consolidaban o seu cardcter maioritario nos seus

respectivos bloques e carabuiia gafiaba e perdia terreo en diversas zonas. Mentres algunhas formas se

1 l)ispoﬁibl(‘ en: https://academia.gal/dicionario. Acceso: 12/02/2018.

expanden, outras se contraen. Para falarmos de extension, neste traballo decidimos discernir entre
variantes galegas e non galegas (4s que tamén nos referiremos como patrimoniais e non patrimoniais),
pois unhas e outras mostran comportamentos diferentes. Na andlise dos materiais observamos que certas
variantes galegas (normalmente maioritarias) tenden a propagarse cara a dreas xeogréficas colindantes,
mentres que, COMO veremos mais adiante, no caso das variantes non galegas isto non é necesariamente

asi.

2.2.1 Capon

De maneira xeral, en galego enténdese que un capdn é ‘un galo castrado e cebado’ (como recolle o
dicionario online da Real Academia Galega). No entanto, existen falas en que capdn é simplemente ‘galo’,
é dicir, a denominacién comtin para o macho da especie animal Gallus gallus domesticus. Para esta andlise,
xa que logo, prescindimos dos casos en que o rexistro de capdn leva asociada algunha nota do tipo “o que

se ceba” ou “de engorde”.

Xunto a capdn s6 encontramos a variante léxica galo nos materiais estudados. O feito de existiren
unicamente duas variantes facilita a elaboracién e a lectura dos mapas, pero esta non € a principal razén
pola que escollemos este exemplo. Fixémolo porque se trata dunha variante minoritaria que se expande
sobre o terreo dunha variante claramente maioritaria, o cal supén unha interesante excepcion 4 dindmica
xeral observada no curso da investigacién. Como se pode ver nos mapas 5, 6 e 7, a variante capdn é
rexistrada nunha 4drea compacta relativamente pequena que experimenta un moderado proceso de
extension cara a zonas vecifias, isto é, con continuidade xeogrifica. Nos datos do ALPI rexistrase en
cinco puntos, nos do ALGa en oito e nos da NEnq en nove. Observamos tamén que o nimero de casos
en que se recolle capdn como forma tinica mantense en tres no paso do primeiro ¢ segundo periodo e
aumenta ata seis no paso do segundo & terceiro. Paralelamente, pddese ver que os lugares en que se
rexistra como forma tinica nun dos proxectos non necesariamente mantefien esta condicién no seguinte.
Por outra parte, chama a atencién que no punto 133 sempre hai dobre resposta e que a variante capdn,
ainda que nas tres fontes ¢ sinalada como principal, non acaba por impofierse. Vendo a evolucién dos
casos de forma tnica e dobre resposta, podese pensar que galo é unha palabra de uso tan comun no
territorio galego que resulta mesmo dificil que non sexa cofiecida e sinalada polos informantes. A
convivencia de variantes nun mesmo espazo e a tendencia 4 extensién dunha delas transmite certa

sensacion de tensién e movemento que nos fai presupofier que haberd mdis cambios no futuro.

2.2.2 Piollo

A forma comiin en galego para designar un individuo da orde animal dos Phthiraptera é piollo.
Canda ela encontramos a variante pollo, que tradicionalmente se estende polo norte do territorio e cara 4
zona ancaresa, como se pode ver no mapa 8. Nos datos do ALPI achamos tamén rexistro da forma figura
no punto 125 (xunto a piollo, que é a resposta principal), cunha nota que di “piollo pequenifio”. Pola
especificidade do seu significado e por tratarse dunha variante cunha tinica ocorrencia, prescindimos de

figura na representacion cartogrifica e na anilise distribucional.

Xa no mapa 9, que mostra os datos do ALGa, vemos que pollo se estende cara 6 sur, instalindose no
punto 124, anteriormente ocupado por piollo. Por outra parte, o punto 118 presenta dobre resposta, unha
dobre resposta que, como noutras ocasiéns (non sempre) é sintoma dun cambio futuro. Nos datos de
1934-1935 s6 aparecia pollo, pero nos de 1974-1977 tamén se rexistra piollo, variante que acabard por
triunfar, constituindose como resposta tinica nos datos de 2008, como podemos ver no mapa 10. Neste
tltimo mapa da serie, correspondente 4 NEnq, vemos tamén que a variante piollo recupera o punto 124,
consolidase no 118, como vai dito, e gafia tres puntos méis, cada un dos cales merece unha atencién

particularizada.

A extensién cara ¢ 102 ddse dun xeito que poderiamos chamar natural, con continuidade
xeografica; semella que as variedades vecifias que empregan piollo influiron na fala local. Mencién 4 parte
merece o punto 120, pois ainda que o trazado poligonal xerado automaticamente con criterios de
equidistancia faga que linde co punto 123, albergamos diibidas de que neste caso poida existir
continuidade xeogrifica. A rede empregada, como xa comentamos, non é especialmente densa, e menos
nesta zona. Hai unha distancia considerable entre 120 e 123. E non se trata sé de distancia xeogrifica,
senén tamén lingiifstica, pois pertencen a bloques diferentes (oriental e central, respectivamente)
(FERNANDEZ REI, 1990). Coa informacién que manexamos é imposible saber se existe realmente un
camifio que conecta os dous puntos a través da variante piollo ou se 0 120 é mais ben unha illa cunhas

circunstancias semellantes s que se dan no 114.

No punto 114, ben 6 norte do territorio, observamos que piollo se impon como forma tnica sen
que haxa continuidade Xeogréﬁca coa grande drea que ocupa esta variante maioritaria. As informantes
entrevistadas cumprian os requisitos marcados pola metodoloxia da xeografia lingiiistica tradicional:
nacidas, criadas e casadas na localidade, onde residiron toda a vida, ligadas 6 dmbito rural, pouco
viaxadas, etc. Daquela, como explicar a aparicién de piollo nun lugar claramente afastado da drea que
ocupa esta variante e rodeado por falas que empregan pollo? Nestes casos en que hai descontinuidade
xeogrifica é evidente que os cambios non se producen por contacto coas variedades vecifias. Non se

trata, pois, dunha difusién puramente diatdpica, senén que deben actuar outros factores. Cremos que a



forma estandar galega piollo (ou talvez a influencia da forma estindar casteld piojo) puido provocar este
cambio. En calquera caso, tritase de variedades de prestixio (ainda que desigual) que se superpofien 4s
variedades de todo o territorio e para as que a cuestion topica resulta irrelevante, pois se difunden a través
da escola, a administracién e os medios de comunicacién. Cémpre puntualizar que, tendo en conta que a
idade das informantes no momento da entrevista superaba os 65 anos, a probabilidade de que a difusién
do esténdar galego piollo se dese a través da escola ¢ baixa e pasa pola mediacién dos fillos ou, méis ben,
dos netos. Con todo, non se pode descartar a posibilidade de que a variante piollo viaxase ata o punto 114
levada por falantes doutras localidades. O que estd claro é que tivo que haber contacto con outras
variedades para que se dese esta mudanza e que o contacto non semella producido por proximidade
xeografica. Este comportamento parécese moito ¢ das variantes non galegas, como veremos no seguinte

apartado.

2.3 Extensién dunha variante non galega

Son moitos os exemplos de extensién dunha variante non galega que se poden encontrar
secuenciando os datos de ALPI, ALGa e NEng. Cémpre lembrar que, como explicamos no apartado 2.3,
o cuestionario empregado desefiouse precisamente na procura de cambio e que, tendo en conta o
observado en primeira instancia na comparacién dos materiais dos dous primeiros proxectos, sabiamos
que a propagacién de formas de orixe casteld era unha das cuestiéns que darfa maior rendemento. De
maneira xeral, observamos que diferentes variantes non patrimoniais van gaﬁando presenza no territorio.
O seu grao de instalacién varia en cada caso e vai desde aquelas que non tefien nin unha soa ocorrencia
nos datos de 1934-1935 (e s6 aparecen a partir de 1974-1977) ata as que xa gozan dunha considerable
difusién nese primeiro periodo. Existen moitos chanzos no medio (case un para cada variable particular),

pero neste traballo ocuparémonos dos dous extremos.

2.3.1 Mariquita

Nos materiais que manexamos puidemos encontrar un total de 35 variantes léxicas para denominar
un individuo da familia animal das Coccinellidae: bichifio de Dios, boiiia, botiia de Dios, boiiio de Dios,
bolboretifia de Dios, buxana, buxaina, carrabouxifio de Dios, cascarrubia, cereixiiia, coco de Dios, costureira,
costureirifia, cuquifia de Dios, diviiion, doifia, galiniia de dios, mariposiiia de Dios, mariquiia, mariquita,
pampurriiia, papasol, papasolifio, papuxa, paxarelifia, polboretifia, rei, rei casadeiro, reirrei, reina, reineta, rubia,

santifia, xoana, xoanifia. Case todas son voces galegas patrimoniais, pero nesta listaxe encontramos varias

pegadas da interferencia do castelan. Por unha parte, vemos reina (en galego raifia), o seu derivado reineta
e mais mariposifia (forma de orixe casteld, a pesar do sufixo galego), cada unha delas cunha tdnica
ocorrencia. Por outra, hai once rexistros en que a construcién de Dios (en galego Deus) complementa un
nome de orixe patrimonial (coa excepcién de mariposifia de Dios). Todas elas son variantes moi

minoritarias.

Pola sta profusién, interésannos mais as variantes hon galegas mariquita e mariquifia. Dado que esta
tltima semella unha simple adaptacién (unha galeguizacién do castelanismo) e que sé aparece en diias
ocasions, a efectos pricticos reduciremos todo a mariquita. Nos datos do ALPI non encontramos nin un
s rexistro da variante, como se pode ver no mapa 11, completamente en branco. No seguinte, o mapa
12, correspondente s datos do ALGa, vemos que aparece en catro ocasiéns, en dias delas xunto con
outra forma. Por tltimo, o mapa 13, en que se representan os datos da NEng, mostra un total de 25
ocorrencias, 0 que supén un enorme incremento da presenza desta variante. No periodo que vai de
1934-1935 a 2008 pasa de non recollerse en ningtin punto a ter presenza en case a metade deles (e na

maior parte das ocasiéns como forma tinica).

Esta notable difusién de mariquita non semella seguir un patrén xeografico claro. De feito, chama a
atencién que en dous dos puntos nos que esta forma se rexistrara para o ALGa, 0 123 e o 142, non se
recollen casos de mariquita nos materiais da NEnq. Polo visto noutros casos semellantes, como o de
mariposa, por citar un exemplo pertencente 6 mesmo campo, este tipo de extensién é caracteristico dos
castelanismos léxicos. Variantes como nudo (SOUSA; RODRIGUEZ, 2017) mostran tamén unha
evolucién na stia distribucién que non parece guiada estritamente por factores diatdpicos. Ademais,
comparando uns e outros resultados percibimos que non hai zonas especialmente propensas 4 difusién
destas variantes non galegas. Por exemplo, hai unha especial concentracién de casos de mariposa na drea

fisterrd, mentres que mariquita non se rexistra nela nin unha soa vez en todo o periodo.

2.3.2 Rodilla

Dentro da difusién de variantes non galegas, o caso de rodilla é diferente 6 de mariquita. O contrario
que esta dltima, a variante de orixe casteld rodilla é claramente maioritaria ¢ longo de todo o periodo
estudado. Canda ela rexistranse seis variantes léxicas de orixe patrimonial, todas derivadas do latin serodio

GENUCULUM: siofio, sollo, sonllo, xiollo, xonllo e xollo.

No mapa 14 obsérvase que rodilla estd presente en case todo o territorio. Sé hai cinco puntos en
que a Unica forma rexistrada é patrimonial. Ademais, nos sete casos en unha forma de orixe galega
aparece xunto a rodilla, faino sempre como segunda resposta e mesmo en catro deles achamos notas do

tipo “menos corrente” ou “antes”. Isto d4 moi clara conta da pouca vitalidade que estas denominacidns

tifian xa no tempo do ALPIL No seguinte periodo, mostrado no mapa 15, rodilla semella experimentar
unha pequena expansion e pasa de 48 a 49 puntos de rexistro. Non obstante, a tendencia expansiva desta
variante vese apoiada pola diminucién de puntos en que aparece algunha das variantes patrimoniais, que
pasan de ser doce a ser nove. Chaman a atencién dous puntos, o 119 e 0 137, nos que se rexistra rodilla
no ALPI, pero non posteriormente no ALGa. Por que unha forma puxante desaparece dun espazo xa
conquistado? Non ¢ a primeira ocasién en que advertimos o comportamento un tanto erratico deste tipo
de variantes, o que reforza a nosa idea de que na stia difusién intervefien factores que van mdis ald da
proximidade xeogréfica. Por tiltimo, 0 mapa 16 mostra que en 2008 a implantacién de rodilla acaba por
completarse en todo o territorio. Isto non quere dicir que non poidan ficar falas en que ainda se usen
variantes de orixe patrimonial (xa comentamos que a rede empregada, a do ALPI en Galicia, non é
especialmente densa), pero semella claro que o cambio estd practicamente concluido. Tratase do caso

miis claro de triunfo dunha das variantes que encontramos nos materiais estudados.

2.4 Reducién de variantes

Paralelamente 4 anilise da evolucién diatdpica de todas estas variables, vimos observando que existe
unha tendencia 4 reducién do niimero de variantes. Isto é, de maneira xeral, encontramos maior
variacién na informacién rexistrada no ALPI que nos 53 puntos do ALGa empregados nesta
investigacién2 e maior variacion no ALGa que na NEnq. Como xa comentamos, hai variantes galegas
que toman forza e, sobre todo, variantes non galegas que van ocupando espazo e desbancando variantes
minoritarias. O dltimo dos exemplos de extensién dunha variante non galega é ilustrativo; pasase dunha
situacidén en que existen sete variantes léxicas (as seis de orixe patrimonial e a de orixe casteld) a unha
situacion, setenta e poucos anos despois, en que rodilla acaba por impofierse como forma tinica en todo o
territorio. O caso de mariquita, unha das cuestiéns que renden un maior nimero de variantes, apunta na
mesma direccién; comeza con 20 variantes léxicas e acaba con 15. Pero para mostrar isto con maior
claridade, escollemos catro exemplos pertencentes a diferentes campos 1éxicos e elaboramos o grifico que

presentamos a seguir.

% Se estudamos os datos dos 167 puntos que constitiien a rede comp]ct:l do ALGa, por motivos obvios, isto non é sempre

asi.



Grafico 1 - Nuimero de variantes por proxecto para bolboreta, demo, berce e né da gorxa. Fontes: ALPI, ALGa, Nengq.

Os datos falan por si mesmos. Nos exemplos 1 e 2 observamos unha diminucién dréstica do
nimero de variantes no lapso que vai do ALPI 6 ALGa, mentres que no salto do ALGa 4 NEnq esta
reducién é menos acusada. Nos exemplos 3 e 4 a dindmica é similar, pero o descenso é mdis constante.
En todos os casos a tendencia é clara, co paso do tempo o espectro de variantes vai minguando. Para
entender mellor o que acontece, repararemos nos dous exemplos méis que mdis chaman a atencién, o de

bolboreta e o de demo.

Para a variable que denominamos bolboreta, as tres variantes con maior nimero de ocorrencias no
ALPI son abelaifia, a propia bolboreta e mariposa. Como se pode extraer do grifico 2, entre estas tres
variantes suman un total de 19 rexistros. Nos datos do ALGa, mariposa gafia moita forza, multiplicando
por mais de catro o seu niimero de ocorrencias. Pero chama tamén a atencién o feito de que o ndmero
total de puntos en que se recollen estas tres formas chega ata 39, o que ben poderia explicar a perda de
variantes que se observa no grifico 1 no paso de ALPI a ALGa. A suba de abelaiiia e mariposa prodticese a
costa doutras variantes que vén reducida a stia presenza e mesmo desaparecen. Xa nos datos da NEnq
vemos que mariposa se converteu na forma claramente predominante e que incluso gafiou moito terreo
4s outras duas variantes que semellaban mdis fortes. Entre as tres acadan os 49 rexistros, o que d4 idea da
marxinalidade na que fican as outras cinco variantes recollidas para este proxecto. Non s se pasa de 23
variantes a 0ito (como se ve ho gréﬁco 1), sendn que se vai dunha situacién en que o peso das variantes

estd moi repartido a outra en que unha tnica variante semella triunfar sobre todas as demais.

Grifico 2 - Evolucién do nimero de rexistros de abelaiiia, bolboreta e mariposa. Fontes: ALPI, ALGa, Nenq.

Distinto é o caso de demo, que é unha variante moi consolidada xa no periodo de 1934-1935.
Aparece en 51 das localidades visitadas para o ALPI. En numerosas ocasiéns rexistrase xunto a outras
formas. De feito, esta é a cuestion que d4 unha media mdis alta de respostas por punto (SOUSA;
RODRIGUEZ, 2017). Xunto a defio e diafio conforma o grupo das tres variantes maioritarias, chegando
a sumar entre todas un total de 87 ocorrencias. A evolucidn posterior que se pode ver no grifico 3 é,
cando menos, curiosa. Demo mantén os seus 51 puntos 6 longo de todo o periodo, ocupando a practica
totalidade do territorio. Pola sta parte, diafio gafia presenza en tres puntos no ALGa para despois baixar
ata dous na NEnq. O que mdis chama a atencién € o caso de defio, unha variante que se mostra forte no
inicio do perfodo e que despois, estraiamente, desaparece. Consultamos os datos dos 167 puntos do
ALGa e deiio non se rexistra en ningtin. Nos 53 da NEnq tampouco. A marxe disto, a dindmica que
observamos aqui semella diferente 4 do caso anterior. Mariposa pasaba de ser unha forma minoritaria para
ir gaﬁando peso co tempo. Aqui, por contra, o que acontece é que unha forma claramente maioritaria
desde o comezo vai, por dicilo dalgunha maneira, eliminando a competencia. Como vimos na gréfica 1,
nos datos mdis novos so se recollen cinco variantes. Demo, sen estenderse a novos espazos, viu fortalecida

a stia posicién predominante pola desaparicién da maior parte do resto de variantes.

Griafico 3 -Evolucién do ntimero de rexistros de demo, deiio e diaiio. Fontes: ALPI, ALGa, Nengq.

Conclusidns

Cando se dispén de materiais de diferentes épocas, a xeografia lingiiistica é unha excelente fonte de
informacién para estudar as relacions entre lingua, espazo e tempo. A través dos exemplos seleccionados
para este traballo puidemos mostrar diferentes dindmicas de difusién (e contraccién) de variantes e
observar como se produciron algunhas mudanzas en tempo real. Constatamos tamén que, como
defenden os principios da dialectoloxia e a xeografia lingiiistica, a variacién e o cambio son a tdnica xeral
e que resulta case imposible encontrar variables que presenten unha distribucién estitica a pouco que nos

movamos no eixe diacrénico.

Dentro desa dindmica xeral de cambio, salvo algunha excepcién en que unha variante minoritaria
se expande, observamos unha certa propensién 4 extensién de variantes galegas maioritarias. Esta
extension prodiicese con continuidade xeogrifica e a stia progresién é relativamente paulatina; as
variantes galegas en expansién non gafian moito terreo dun periodo a outro. Cremos que este tipo de
difusién € resultado do contacto entre variedades proximas ocasionado polos movementos demograficos
e polos desprazamentos dos falantes a nuicleos vilegos de irradiaciéon de norma. Nos casos de extensién
dunha variante coincidente co estindar, compre tamén ter en conta a capacidade de difusién dos medios
de comunicacién en galego. Por outra parte, vimos que a extensién de variantes non galegas non se
produce necesariamente con continuidade xeogréfica e que a stia progresion é relativamente répida, que
gafian moito terreo dun periodo a outro. Non encontramos para elas un patrén diatdpico de difusion.

Parece que se trata dunha cuestién de espazo social méis que de espazo xeogrifico.

Vendo os casos de extensién e os resultados da andlise cuantitativa, que indican unha clara
tendencia 4 reducién do niimero de variantes, dd a sensacién de que se estd a experimentar no territorio
galego un certo fenémeno de uniformizacién lingiiistica. Semella que hai variantes cada vez mdis fortes
que acaban impofiéndose sobre as demais. As caracteristicas de illamento e incomunicacién requiridas
pola xeografia lingiifstica tradicional vanse diluindo. O contacto entre falantes e variedades xa non
precisa de proximidade xeogrifica e parece que as regras do xogo mudaron. Coa difusién do galego
estandar, especialmente desde as escolas, non sabemos que clase de cambios se producirin no futuro,
pero estamos convencidos de que a dialectoloxia e a xeografia lingiifstica seguirdn sendo ferramentas

ttiles para analizalos e comprendelos.

Algt'ms cxcmplos de variacién léxica c\}mzo—tcmpor;ll no galugo moderno...

Mapa 2 - Golpe (1934-2008).

Mapa 3 - Fiiiio (1934-2008).

Algt'ms cxcmplos de variacién léxica c\}mzo—tcmpor;ll no galugo moderno...

Mapa 4 - Carabuiia (1934-2008).

Mapa 5 - Capén (ALPI).

Algt'ms cxcmplns de variacién léxica c\puz<\—rompnr;ll no gulcgo moderno...

Mapa 6 - Capén (ALGa).

Mapa 7 - Capén (NEng).

Mapa 8 - Piollo (ALPI).

Mapa 9 - Piollo (ALGa).

Mapa 10 - Piollo (NEnq).

Mapa 11 - Mariguita (ALPI).

Mapa 12 - Mariquita (ALGa).

Mapa 14 - Rodilla (ALPI).

Mapa 15 - Rodilla (ALGa).

Mapa 16 - Rodilla (NEnq).

